
«Հայաստանի Հանրապետության բյուջետային համակարգի մասին» Հայաս​տանի Հան​րա​պե​տու​թյան օրենքի 19-րդ հոդվածի 3-րդ կետին համա​պա​տասխան`  Հայաս​տանի Հանրապետության կառավարությունը որոշում     է.
Հայաստանի Հանրապետության Սյունիքի մարզի Մեղրու տարածաշրջանում օգտագործվող ոռոգման ջրի դիմաց գանձվող վարձավճարների նկատմամբ 2012 թվա​կանի համար 50 տոկոս զեղչ կիրառելու նպատակով Հայաստանի Հանրապետության տարածքային կառավարման նախարարության ջրային տնտեսության պետական կոմիտեին 2012 թվականի առաջին կիսամյակում հատկացնել 15.600.0 հազ. դրամ` Հայաuտանի Հանրապետության 2012 թվականի պետական բյուջեով նախատեuված Հայաuտանի Հան​րապետության կառավարության պահուuտային ֆոնդի հաշվին (բյուջետային ծախ​սե​րի տնտեսագիտական դասակարգման «Սուբսիդիաներ ոչ ֆինանսական պետական կազ​մակերպություններին» հոդվածով):
Անդրանիկ Անդրեասյան

ՀԻՄՆԱՎՈՐՈւՄ
“Հայաստանի Հանրապետության տարածքային կառավարման նախարարության ջրային տնտեսության պետական կոմիտեին գումար հատկացնելու մասին” ՀՀ կառավարության որոշման նախագծի ընդունման հիմնավորման վերաբերյալ
Անհրաժեշտությունը` 

“Հայաստանի Հանրապետության տարածքային կառավարման նախարարության ջրային տնտեսության պետական կոմիտեին գումար հատկացնելու մասին” ՀՀ կառավարության որոշման նախագծի ընդունումը պայմանավորված է այն հանգամանքով, որ Հայաստանի Հանրապետության կառավարության 2000 թվականի հուլիսի 27-ի “Հայաստանի Հանրապետության Սյունիքի մարզի Մեղրու տարածաշրջանի զարգացման հիմնախնդիրների մասին” N 417 և 2001 թվականի ապրիլի 16-ի “ՀՀ կառավարության 2000 թվականի հուլիսի 27-ի N417 որոշման մեջ փոփոխություններ կատարելու մասին” N311 որոշումների համաձայն Հայաստանի Հանրապետության Սյունիքի մարզի Մեղրու տարածաշրջանում օգտագործվող ոռոգման ջրի դիմաց գանձվող վարձավճարների նկատմամբ անցած տարիների ընթացքում կիրառվել է 50 տոկոս զեղչ, որը փոխհատուցվել է Հայաստանի Հանրապետության պետական բյուջեներից:

Ընթացիկ իրավիճակը և խնդիրները` 

Հայաստանի Հանրապետության Սյունիքի մարզի Մեղրու տարածաշրջանի մի շարք համայնքների ղեկավարներ բարձրացրել են խնդիրը` 2012 թվականի համար ոռոգման ջրի սակագնի նկատմամբ ևս 50 տոկոս զեղչ կիրառելու խնդրանքով: ՀՀ Սյունիքի մարզպետի գրությունը կցվում է:
Տվյալ բնագավառում իրականացվող քաղաքականությունը`  Հանրապետության Սյունիքի մարզի Մեղրու տարածաշրջանի մի շարք համայնքներում ոռոգման ջրի անխափան մատակարարումն է: 
Կարգավորման նպատակը և բնույթը` 

Որոշման նախագծի ընդունման նպատակը պայմանավորված է ՀՀ Սյունիքի մարզում մատակարարված ոռոգման ջրի դիմաց գանձվող վարձավճարների հավաքագրման ապահովման հարցի հետ:

Նախագծի մշակման գործընթացում ներգրավված ինստիտուտները և անձինք` 

Որոշման նախագիծը մշակվել է ՀՀ տարածքային կառավարման նախարարության ջրային տնտեսության պետական կոմիտեի աշխատակազմի կողմից: 

Ակնկալվող արդյունքը` 

Հաշվի առնելով Մեղրու տարածաշրջանի զարգացման ռազմավարական կարևորագույն նշանակությունը և սոցիալ-տնտեսական զարգացման գերակայությունը` 2012 թվականի համար նպատակահարմար է Մեղրու տարածաշրջանում ոռոգման ջրի դիմաց գանձվող վարձավճարների նկատմամբ 50 տոկոս զեղչի կիրառումը, որի ֆինանսական գնահատականը “Մեղրի” ջրօգտագործողների ընկերության կողմից ներկայացված ֆինանսական հոսքերի համաձայն կազմում է 15,600.0 հազ. դրամ: 

Որոշման նախագծի ընդունումը կնպաստի Մեղրու տարածաշրջանի ազգաբնակչության կողմից հողատարածքների մշակման և այդ տարածաշրջանում բնակչության ապրելակերպի բարելավմանը:






